
1. Dan huwa provvediment dwar dezerzjoni ta’ appell taht I-art. 963 tal-
Kodiéi ta’ Organizzazzjoni u Proéedura Civili. lI-fatti relevanti sehhew

hekk:

2. ll-kawza giet deciza fl-ewwel grad b’sentenza moghtija mill-Prim’Awla
tal-Qorti Civili fil-11 ta’ Ottubru 2010. Minn dik is-sentenza appellaw
kemm l-attri¢ci u kemm is-socjeta konvenuta St Albans Company
Limited. L-appell tas-soc¢jeta gie notifikat regolarment u ma hemm
ebda kwistjoni dwaru. L-appell tal-attri¢i sar b’rikors tal-25 ta’ Ottubru
2010. Minkejja diversi tentativi ta’ notifika — |-ahhar wiehed fis-17 ta’
Marzu 2011 - il-konvenuti bagghu ma gewx notifikati b’dan ir-rikors ta’

appell. Dan |-ahhar tentativ ta’ notifika sar wara I-hin legali.

3. L-appell gie appuntat ghas-smigh ghat-13 ta’ Jannar 2014; dehret |-
attrici u l-avukat taghha u deher ukoll l-avukat tal-konvenuti. II-

konvenuti ma dehrux. Gie verbalizzat hekk:

AT deher Dr Pawlu Lia ghal Louis Zammit u St Albans Co. Ltd.
[il-konvenuti] li izda iddikjara li ma huwiex f'posizzjoni li jaghti ruhu
b’notifikat la bir-rikors tal-appell [tal-attri¢i] u lanqas bl-avviz tas-smigh u
bl-avviz ghall-hlas tal-kawtela.

“ll-qorti  tiddiferixxi l-appell ghan-notifika tar-rikors tal-appell ta
Josephine Micallef lil Louis Zammit u lil St Albans Co. Ltd kif ukoll
ghan-notifika tal-avviz tas-smigh u tal-avviz ghall-hlas tal-kawtela, ghat-
13 ta' Frar, 2014 fI-10.00 a.m., u jekk ikun il-kaz ghall-ftehim tal-
appuntament.”

4. Wara din l-ewwel seduta saru zewq tentattivi ohra ta’ notifika — wiehed

fis-17 ta’ Jannar 2014 u l-iehor fit-23 ta’ Jannar 2014 — izda ghalxejn.

5. Fit-13 ta’ Frar 2014 imbaghad gie verbalizzat hekk:

“‘Meta ssejjah |-appell dehret l-appellanti Josephine Micallef assistita
minn Dr Chris Cilia.

“‘Deher il-konvenut Louis Zammit pro et noe assistit minn Dr Pawlu Lia.

“Dr Pawlu Lia ghall-klijenti tieghu fi¢c-Cirkostanzi je¢cepixxi d-dezerzjoni
tal-appell tal-attrici minhabba i sallum bagghet ma nnotifikat lil ebda
wiehed mill-konvenuti fil-pro¢eduri odjerni.

“Dr Chris Cilia ttratta I-ec¢ezzjoni sollevata.

“Fil-kors tat-trattazzjoni orali tieghu Dr Chris Cilia talab li a tenur tas-
sub-artikolu (3) tal-artikolu 963 jinghata zmien sabiex jipprova jaghlaq
il-pro¢eduri bil-miktub kemm jista’ jkun malajr bin-notifika ta’ dawk I-atti
li s’issa ghadhom ma gewx notifikati u jirrileva li din hi [-ewwel darba i
ged issir tali talba.

“Dr Pawlu Lia wiegeb ghat-trattazzjoni ta’ Dr Chris Cilia.

‘Louis Zammit, minghajr pregudizzju ghall-e¢¢ezzjoni tad-dezerzjoni
intavolata llum stess, ghalih personalment u ghal St Albans ged jaghti
ruhu b’notifikat bir-rikors tal-appell ta’ Josephine Micallef u bl-avviz tas-
smigh tal-istess appell ... u wkoll jaghti ruhu b’notifikat bl-avviz tas-
smigh tal-appell ta’ St Albans Co Ltd kif ukoll bl-avviz tal-istess u bl-
avviz tal-kawtela tal-appell ta’ St Albans Co. Ltd. u ged jinghata kopja
tal-atti rilevanti seduta stante.

“ll-qorti tiddiferixxi I-appell ghall-provvediment fl-udjenza fuq l-e¢cezz-
joni sollevata llum dwar id-dezerzjoni ghall-10 ta’ Marzu 2014 12.10

6. L-art. 963 safejn huwa relevanti ghall-kaz tallum jghid hekk:

“963. (1) ... ... ... il-procedura bil-miktub, f ’kull kawza, ghandha tigi
maghluqa, ... ... ... , fil-qorti fi grad ta’ appell, fiz-zmien perentorju ta’
sena.

“2) oo ool iz-zmien jibda ghaddej ... ... ... , fil-qorti fi grad ta’ appell,

minn dak in-nhar tal-prezentata tar-rikors tal-appell ghat-thassir jew
tibdil tas-sentenza appellata.

“(3) Jekk, ukoll jekk ikunu ghaddew iz-zminijiet perentorji msemmijin
fis-subartikolu (1), jinsab i I-pro¢eduri bil-miktub fkawza m’humiex
maghluqga, il-qorti ghandha ghal darba wahda biss taghti dawk |-
ordnijiet li jidhrilha xierqa sabiex l-istess pro¢eduri jinghalqu kemm jista’
jkun malajr u sabiex jigi evitat illi I-kawza tmur dezerta minhabba fxi
nuqgqgas ta’ notifika jew minhabba f'xi nuggas ta’ twettiq ta’ xi procedura
jew formalita.”

7. ll-konvenuti jghidu illi I-ordnijiet li jistghu jinghataw darba wahda biss, li

jissemmew fis-sub-artikolu (3), inghataw fit-13 ta’ Jannar 2014, [-attriCi

10.

tghid illi dawk I-ordnijiet kienu ghadhom ma nghatawx sat-13 ta’ Frar

2014.

Fil-verita dawk l-ordnijiet inghataw fit-13 ta’ Jannar 2014, meta I-qorti
iddifferiet l-appell “ghan-notifika tar-rikors tal-appell ta’ Josephine

Micallef lil Louis Zammit u lil St Albans Co. Ltd”.

Id-dezerzjoni ma ssehhx jekk dak li tkun ordnat il-qorti biex tigi evitata
d-dezerzjoni jitwettaq. Fil-kaz tallum I-attri¢i fittxet |i taghmel dak i
ordnat il-gorti billi ghal darbtejn fittxet illi tinnotifika lill-konvenuti. Dawn
iz-zewq tentativi, izda, kienu ghal xejn, ghax il-konvenuti baqgghu ma
gewx notifikati, u kien biss meta I|-konvenuti dehru minjeddhom,
ghalkemm mhux notifikati, u lagghu n-notifika illi I-appell seta’ jimxi.
Kien biss wara li kienu ressqu I-e¢¢ezzjoni ta’ dezerzjoni, u bla hsara

ghal dik I-e¢cezzjoni, illi I-konvenuti lagghu n-notifika.

Tassew illi I-attrici ma baqghetx passiva wara t-13 ta’ Jannar 2014,
ghax fittxet darbtejn Ii tinnotifika lill-konvenuti, u mhux htija taghha li
dawk iz-zewg tentativi ma rnexxewx. llI-fatt izda jibga’ illi (i) il-ligi
tippermetti, ec¢cezzjonalment, illi “ghal darba wahda biss” jinghataw
ordnijiet biex tigi evitata d-dezerzjoni wara li jkun ghadda z-zmien
perentorju ghall-gheluq tal-proc¢eduri bil-miktub, u, sat-13 ta’ Frar 2014,
meta nghatat I-eC¢ezzjoni ta’ dezerzjoni, (ii) il-konvenuti kienu
ghadhom ma gewx notifikati, u (iii) wisq angas ma kienu nghalqu I-

pro¢eduri bil-miktub. Jekk nghidu li fcirkostanzi bhal dawn huma

11.

12.

13.

bizzejjed tentativi ripetuti ta’ notifika biex tigi evitata d-dezerzjoni nkunu
geghdin inxejnu n-natura ec¢ezzjonali tar-rimedju in extremis li jaghti I-

art. 963(3).

Fi¢-cirkostanzi, u fid-dawl kemm tal-fatt illi, ghal aktar minn sentejn u
disa’ xhur, wara r-referta negativa tas-17 ta’ Marzu 2011, kienet
baqghet passiva, kemm tal-fatt illi ghal aktar minn darba t-tentativi ta’
notifika bil-mezzi normali kienu fallew, u kemm ukoll tan-natura
ecc¢ezzjonali tar-rimedju taht I-art. 963(3), I-attri¢i kien imissha fit-13 ta’
Jannar 2014 talbet illi n-notifika ssir bil-mezz tal-pubblikazzjoni u tal-
affissjoni. Tassew, kien imissha nqdiet b’dawn il-mezzi §a mis-17 ta’

Marzu 2011, meta falla wkoll it-tentativ ta’ notifika wara I-hin legali.

ll-qorti ma tistax ma tgisx b’severita n-nuqqas ta’ ghaqal li wriet I-attri¢i.
Huma l-atteggjamenti bhal dawk tal-attri¢i li jwasslu ghal dewmien fil-
proceduri gudizzjarji, u billi, ghalkemm ikunu ikkontribwew ghalih il-
partijiet stess, l-istat jibqa’ responsabbli ghal dak id-dewmien, huwa
dmir tal-qorti illi tapplika b’rigorozita dawk id-dispozizzjonijiet tal-ligi tal-
procedura — fosthom I[-istitut tad-dezerzjoni — mahsuba bhala

disin¢entiv ghad-dewmien dovut ghal traskuragni.

Billi ghalhekk il-pro¢eduri bil-miktub bagghu ma nghalqux fiz-Zmien
perentorju ta’ sena, u baqghu ma nghalqux wara Il-ordni tal-qorti moghti

fit-13 ta’ Jannar 2014, I-appell ghandu jitgies dezert.

14. ll-qorti ghalhekk tilga’ I-e¢¢ezzjoni u tiddikjara l-appell dezert. L-

ispejjez ta’ dan I-episodju thallashom I-attrici.

< Sentenza In Parte >

